
  Scéalta Bhriocáin. 

Fáilte , slán agus buíochas 

Is gearr uainn críoch na scoil bliana agus sibh ag léamh an eagrán seo de Scéalta Bhriocáin. Tá Scéalta Bhriocáin ar 

siúl ó 2004 agus seo í an ceann is mó fós le cheithre leathanach. Is comhartha é so ar an méid eachtraí atá ag tarlú sa 

scoil seo ó lá go lá. Mar is eol daoibh tá buiséad na scoile scriosta ag an rialtas seo atá ag gearradh siar acmhainní lá i 

ndiaidh lae. Tá buiséad iomlán caiteachas na scoile gearradh suas le 50% acu, pá na múinteoirí gearradh suas le 30%, 

an seirbhís a fhaigheann gasúir le riachtanais speisialta gearradh le os cionn 30 % . Sé mo thuairim pearsanta féin go 

bhfuil sé de pholasaí ag an rialtas seo an tuatha a dhúnadh síos agus a bhfuil ann a sheoladh i dtreo na cathrach nó an 

bád bán. Mar sin féin ní gan dóchas atá muid agus críoch tagtha le bliain eile scoile. Is cúis áthais dúinn  anseo go 

mbeidh ochtar scoláirí nua ag tosú linn i mí Meán Fómhair. Is breá folláin an uimhir é seo agus fágfaidh sé 36 gasúr 

ar rollaí na scoile.  

 

Ba mhaith liom mo mhíle buíochas a ghlacadh le Philomena Ní Fháthartha as ucht an obair iontach atá déanta aici sa 

scoil fad a bhí sí ag seasamh isteach do Marie. Táim cinnte go n-éireoidh thar barr le Philomena cé bí treo ina théann 

sí , beidh an t-ádh ar aon scoil a fhaigheann í. Ciallaíonn sé seo ar ndóigh go mbeidh Marie Uí Éalaithe ag teacht ar 

ais againn aris , do chéad fáilte ar ais a Mharie. 

 

Ar ndóigh is cúis bróin dúinn go bhfuil ceann dos na ranganna is fearr a chuaigh tríd na scoile le fada an lá ag fágáil 

slán linn. D'oibrigh siad go dícheallach i gcónaí agus chuir siad an scoil chun cinn lena gcuid cneastacht agus fonn 

oibre. Táim cinnte go n-éireoidh go breá leo sa Ghairmscoil agus i bpobalscoil Charna. Is maith is cuimhin liom an lá 

ar thosaigh siad mar go é an lá seo a chuaigh Donna i mbun dualgais sa scoil don chéad uair. Ar an lá sin chomh 

maith bhí Sean Ó Chualáin & a chriú ag scannánaíocht sa scoil. Beidh muid ag fágáil slán ag Máirín de Búrca & 

Mairéad Uí Mháille tar éis blianta fada mar thuismitheoirí. Ba mhaith liom mo bhuíochas a ghlacadh leo as ucht an 

tacaíocht a chuir siad ar fail do fhoireann na scoile . Cuirim chuile rath orthu féin agus a gcuid gasúir sa todhchaí.  

Beannacht Dé oraibh. 

 

 

Buiséad na scoile  

Ghearr an rialtas buiséad na scoile le os cionn €8000 i mbliana. Chomh maith leis seo de bharr 

an ardú atá tagtha ar phraghas an ola fágann sé muid ar an ngann chuid. Chaill an scoil na mílte 

euro anuraidh rud nach féidir linn cead dó tarlú arís. Bhí cruinniú Boird againn le déanaí ina 

ndearna mion mionscrúdú ar chúrsaí airgid na scoile. As an gcruinniú shocraigh muid cíos na 

leabhair scoile a ardú ó €40—€50 . Shocraigh muid teagmháil a dhéanamh le tuismitheoirí na 

ngasúir agus rogha a thabhairt dóibh idir na ranganna snámha & na ranganna obair bhaile. Sho-

craigh formhór na tuismitheoirí dul ar aghaidh leis na ranganna snámha. Shocraigh muid chomh 

maith ath - struchtúr a chuir ar na ranganna feadóga, beidh níos mó eolas faoi seo againn i mí 

Meán Fómhair. Bhí sé de pholasaí againn sa scoil i  gcónaí an méid is lú airgead agus a bhí muid 

in ann a bhaint amach do na tuismitheoirí. Bhí sé seo amhlaigh ó thaobh aon imeacht a bhí ar 

siúl sa scoil. Beidh muid ag déanamh áth bhreithniú rialta ar an bhuiséad agus beidh chuile iar-

racht dá dhéanamh againn costais a choinneal síos ar thuismitheoirí na scoile. 

 

Niamh Ní Chléirigh, Aisling Breathnach, Elaine Ní Niaidh, Clíodhna Ní Niaidh, Christopher Ó Máille, &Cathy de Búrca 

eagarthóirí an eagráin seo. Meitheamh 2013 



Mo chéad lá i Scoil Bhriocáin 

Dhúisigh mé an luath ar maidin ar mo chéad lá ar scoil. Chuir me orm mó mo 

éadaí scoile agus chuir me orm mo bhróga nua. Ansin fuair me mo mhála scoile 

agus chuir mé mo lón i mo mhala. Shúil mise, Nóra, Mary agus Eileen ag an 

scoil. Bhí mé sásta agus neirbhíseach mar bhí criú ceamara ag tógáil fístéip dúinn 

an t-ainm a bhí ar an fístéip na ''Faisce as an Talamh’’. An múinteoir a bhí 

againn ná Donna Uí Chatháin. Thosaigh Donna an lá ceanna linn. Bhí seisear i 

mo rang ,sin iad Elaine Ní Niaidh, Christopher ó Maille, Aisling Breathnach, 

Niamh Ní Chléirigh agus Cliodhna Ní Niaidh. Bhí Elaine an cúthail. Ní raibh 

Elaine ag caint le aon daoine ach liomsa. An t-aon rud a bhí muid ag déanamh na 

ag dathú isteach pictiúir a thug Donna dúinn. Bhí gach duine ag spraoi lena 

cheile. Bhí muid an sásta mar rinne muid cairde nua. Nuair a bhí sé am dul ab-

haile buí muid an bhrónach. Bhí muid brónach ag fágáil an scoil nua. Ach bhí 

muid an sásta mar bhí seacht mbliana eile againn sa scoil ach bheadh muid ag 

fágáil rang Donna nuair a bheadh muid i rang a dó agus ag dul isteach go dtí rang 

Micheál agus bheadh muid ag caitheamh ceithre mbliana sa rang mór. Is fada an t

-achar é ó thosaigh mé ach is gearr uaim críoch le mo am Scoil Bhriocain. Air-

eoidh mé uaim an áit. 

Cathy de Búrca  

 Fuair muid  an clár ríomhaireacht Scratch  tar éis an Nollag.  Is clár é seo chun  

scileanna ríomhchlárúchán  ( computer programming ) a mhúineadh .Bíonn muid 

ag déanamh  scannán ar. Bíonn Paddy Curley ag teacht go dí an scoil ag 

múineadh scratch dúinn.  Bíonn muid ag cuir an cat ag siúil agus ag léim.  Tá 

muid ag déanamh go leor scannán ar Scratch agus tá Paddy an sásta linn. Bíonn 

muid ag foghlaim le na backgrounds athrú le Paddy. Is maith linn scratch mar tá 

tú in ann do rud féin a déanamh gan aon daoine a  rá leat céard le déanamh. 

Bíonn Paddy ag teacht gach De Céadaoin tar éis am lón beag go dtí am lón mór. 

Múineann sé scileann dúinn atá muid in ann a úsáid ar an gclár Scratch. 

Tá Scratch ar gach ríomhaire san rang mór. Tá Scratch le  do rudaí féin a dé-

anamh  agus tá sé in an a bé í Gaeilge agus Béarla. Bíonn muid ar scratch gach 

lá. Tá tú in an Scratch ar fail ar scratch.mit.edu .Tá go leor déanta again ar 

scratch mar an cat a chuir san  uisce agus ag chuir báid ag dul taobh go 

taobh  agus go leor rudaí eile. Is breá liomsa an clár scratch. 

Elaine Ní Niaidh 

Scratch 

Thug múinteoirí ón nGearmáin, An 

Bhulgáir, An t-Slovak, An Ísiltír & 

An tSualainn  ar cuairt orainn sa scoil 

i mí Márta. Chaith siad seachtain sa 

cheantar agus thug muid ar cúirt mór 

thimpeall an cheantair iad. Bhí oíche 

iontach ceoil/ amhráin againn I halla 

na scoile.  

http://scratch.mit.edu/


I mbliana bhuaigh foireann cailíní Comórtas peil Chumann na mbunscoil a 

bhí ar siúl in Uachtar Ard. Is í Elaine Ní Niaidh an captaen a bhí againn . 

Bhí muid in aghaidh an Chladach Dubh, Uachtar Ard, agus sa gcluiche 

ceannais bhí muid in aghaidh Caladh na Muc bhuaigh muid le cúl agus 

cheithre pointe. Bhí muid chomh sásta nuair a shéid  an réiteoir an feadóg 

déanach. Nuair a bhí muid ag teacht abhaile stop muid ag an siopa. Bhí na 

tuismitheoirí ag fanacht linn ag an scoil chun ceiliúradh a dhéanamh. Bhí 

muid chomh sásta an corn breá a bheith ag teacht anoir againn. 

Niamh Ní Chléirigh  

Curaí Peile 

Siad an rang a  sé ag fágáil an scoil an bhliain seo ná Cathy Dé Búrca, Aisling 

Breathnach , Christopher ó  maille, Clíodhna Ní Niaidh, Elaine Ní Niaidh, agus 

Niamh Ní Chléirigh. Tá cúigear acu ag dul go dtí  Gairmscoil na bPiarsach agus 

duine amháin ag dul go dtí Scoil  Phobail Mic Dara thiar i gCárna. Tá an brón orm 

mar seo é  mo bhliain deireadh tar éis  ocht mbliana iontach a chaitheamh sa 

scoil.  Bhí ann chraic again  ag an scoil nuair a bhí mé sna bun ranganna leis an 

múinteoir. Rinne muid go leor rudaí leas an scoil mar tabhairt cúnamh dos na gasúir 

beaga ag labhairt Gaeilge, dul ar turas an scoil ag spraoi amach sa clós, ag imirt 

peile don scoil, agus go leor rudaí eile. Níl mé ró shásta ag imeacht ón scoil  ach bhí 

sé chun tarlú am éigin.  An rud is mo a bheidh mé brónach faoi ná ag fágáil mo 

chairde i mo dhiaidh . 

  

Elaine Ní Niaidh. 

Slán  

Mar atá fhios ag go leor duine, seo é bhliain dheireadh rang a sé sa 

bhunscoil. Ach rinne muid go leor rudaí an bhliain seo le haghaidh ár 

bliain deireadh. An bhliain seo chur muid isteach ar Bog Stop ar nós 

chuile bhliain eile. Thóg muid an bus isteach go Gaillimh ar 31/5/13 ag 

an 9.00 ar maidin. Ag thart ar an 10.00 bhí muid ag an Black Box. Nuair 

ar tháinig muid isteach bhí na scoileanna eile ann. Is muid an scoil is lú 

a bhí ar Boss Stop. Níl ach cead seisear a chur as gach scoil ar an clár 

teilifís . Is é Christopher ó Maille agus beirt as na dhá scoile eile a bhí 

ar an céad seisiún. Ba é Aaron ó Droigheann an dara duine, Elaine Ní 

Niadh an tríú duine ar Bog Stop. Bhí an Scoil ag déanamh go maith le 

ós cionn 300 pointe .Ansin chuaigh Niamh Ní Chléirigh ar. Tar éis 

seisiún Niamh, bhí lón again, agus bhí cead dul amach ag spraoi sa 

pháirc.. Bhí muid ag spraoi le haghaidh píosa, ansin chuaigh muid ar ais 

go dtí an stiúideo.  Bhí Cliodhna Ní Niaidh ar an sin. Ag glacadh páirt 

sa seisiún deireadh bhí ,Aisling Breathnach ar. Tháinig muid sa dara áit, 

fuair muid ar fad duaiseanna. Ansin thug máistreás  Róisín muid go dtí 

an siopa. Bhí lá iontach againn sa Black Box.  

Aisling Breathnach  

Bog Stop 2013 

Bhí Sorcha Ní Chéidigh ag cuir 

teagasc Drámaíocht & ranganna 

damhsa ar an sean nós le linn an 

dara & tríú téarma. D’éirigh thar 

barr le agus bhain na gasúir fíor 

shásamh as. Siad Muintearas a 

chuir maoiniú ar fáil don togradh 

seo. De thoradh an obair atá déanta  

aici beidh dhá dráma ag dul chun 

stáitse anseo sa scoil. 

Thug  rang a 3 as Scoil Mhic 

Dara ón gCeathrú Rua cuairt 

ar an scoil an t-seachtain seo 

caite. Bhí an spraoi ag na 

gasúir leo ag imirt cluichí 

agus ag spraoi lena chéile. 

Thug muid áis nua foghlama dos na 

naíonáin I mbliana .Chuir muid ipads 

ar fail dos na naíonáin nua. D’éirigh 

thar barr leis an togradh seo agus 

beidh siad ar fáil arís do na  naíonáin 

nua a bheidh ag teacht I mí mean 

fómhair.  

http://www.focal.ie/Search.aspx?term=s%c3%a9ideadh&lang=3116659


Ar an 22ú go Bealtaine chuaigh Clíodhna Ní Niaidh, Cathy de 

Búrca, Christopher Ó Maille agus Michéal Ó Maille go dtí 

Luimneach le haghaidh na ‘’Irish Aid Awards’’. Nuair a bhain 

muid amach an áit síhnigh muid ár ainmeacha agus chroch muid 

sonraí na scoile suas ar chlár taispeantas. Bhí go leor tionscail eile 

ann chomh maith.Bhí ceapairí agus deochanna ann da mbeadh 

ocras nó tárt ort. Bhí na scoileanna as Gaillimh, Luimneach agus 

Contae Cláir ann. Ghlaoigh siad suas orainn chun an duais a 

thabhairt dúinn. Is é an imreoir rugbaí Marcas Horan a bhronn an 

duais orainn( suas chun plaic a fháil agus pictúir). Bhí turas breá 

againn ar Luimneach agus thaithin sé go mór liom. 

Clíodhna Ní Niaidh 

Bronnadh Gradam Irish Aid i Luimneach 

 

Thug chuile dhuine ó rang 3—6 cuairt ar Paderborn na Gearmáín i mí 

Bealtaine . D’eitil muid as Aerfort Bhaile Átha Cliath ar an 1ú 

Bealtaine.. Bhí muid sa Ghearmáin ar feadh chúig lá. Bhí an aimsir go h-

álainn i bPaderborn. Thug  muid cuairt ar  músaem riomhairí agus bhí 

muid ag músaem trash people ait ina raibh dealbh daoine déanta amach 

as bruscar. Bhí a lá siopaí i bPaderborn agus bhí seans againn roinnt 

siopadóireacht a dhéanamh nuair a bhí muid ann. Thaisteal a lán 

tuismitheoirí linn agus bhí ann chraic againn leo. Bhí mise brónach nuair 

a bhí orainn an áit a fhágáil agus bhár n-aghaidh a thabhairt ar An nGort 

Mór arís. 

Christopher ó Maille  

 

 

Paderborn 

I mbliana rinne ranganna 3 go dtí 6 go leor obair le haghaidh an Mile Órga. 

An bhliain seo an Mile Órga a bhí againn na Cloch a Leachta go dtí All a 

Mhianaigh. Ghlan muid ó Cloch a Leachta go dtí All a Mhianaigh. . Phioc 

muid suas an bruscar ar fad a bhí caite ar an mbóthar a bhí muid ag déanfaidh 

an Mile Órga air. Chuir muid suas dhá comhartha bóthar freisin. Ar na com-

hartha bóthar tá píosa scríobh orthu. Seo an méid a deireann sé 'Fáilte go Mile 

órga na Phiarsaigh' agus ar an taobh eile deireann sé 'Slán ó Scoil Bhriocáin'. 

Thóg muid go leor pictiúir do rudaí deas agus go rudaí suimiúil a bhí ar an 

Mile Órga.Thóg gach daoine as an rang mór páirt sa tionscadal .Chuaigh an 

Máistir isteach go Gaillimh ag Baile Clár na Gaillimhe. Bhain muid amach 

gradam Contae an t-aon scoil taobh thiar den Choirib a bhain a leithead 

amach. Rinne muid go leor obair le haghaidh an Mile Órga.Bhí muid an sásta 

nuair a chuala muid gur bhuaigh muid duais. 

Cathy de Búrca  

 

Míle Órga 

Bhí lá breá spóirt againn ar an bpáirc 

peile Déardaoin seo caite an 20ú . Bhí 

lú chleasaíocht de gach saghas ar siúl 

agus rannóg naíonáin, ranganna  1 & 

2, 3 &4, 5 & 6. Bhí rás fada 1km 

againn chun críoch a chuir leis an lá 

agus sé Maitiú Ó Niaidh a thug an 

chéad áit leis san Blue Rib band seo. 

Bhí Óige Bhriocáin ar siúl arís i 

mbliana lena lán imeachtaí ar fáil do 

ghasúir na scoile. Ba mhaith liom mo 

mhíle buíochas a ghlacadh leis na tuis-

mitheoirí a eagráin na imeachtaí seo 

dos na gasúir. 

